
A skeul vihan, Aelia al logodenn-ed zo ur 
gontadenn ekologel ha fentus.



Un teulfilm sevenet gant 
Jean Yves Collet

Kontet e vez er film-mañ troioù-kaer 
dreistordinal Aelia, ul logodenn-ed 
moutik tout, bihanañ krigner Europa, 
paket ur mintinvezh en ur gorzeg e 
Kervijen, Breizh, kostez ar meurvor Atlantel.
E-pad daou viz e chomo en un atant rouflus, savet 
evit ma c’hallfe ar spesad-mañ gouennañ a-raok bezañ 
dieubet adarre en ur prad biologel. Siwazh, n’eo ket ken aes 
an traoù evit Aelia : taget e vo gant ur c’hazh, 
mont a ray da guzhat en ur voutell blouz a 
vo tapet gant un traktor a gaso anezhi dre 
zegouezh e-kreiz maezioù bras.
Savetaet e vo a-drugarez d’ur jardin just e-kichen 
met ret e vo dezhi kuitaat ar baradozig-mañ 
evit mont da foetañ bro war bord parkadoù tro-
heol bras divent… Dre chañs e teuio a-benn da 
zistreiñ d’ar gorzeg ma oa ganet enni.
Logod an ed zo anezho ur gwir marzh eus an natur. 
Unan eus perzhioù al logodigoù munudik-se : « annezerien 
geot » int, bevañ a reont e-mesk ar geot hir, eno e reont 
troioù-ouesk evel furlukined o lost kemeridik hag e plezhont 
ar geot d’ober neizhigoù koant e stumm pellennoù evit desevel 
o re vihan.

